
Солтүстік Қазақстандық «Ноғайбай» ЖШС – кәсіпкерлік пен меценаттықты дамытудың жарқын үлгісі

Солтүстік Қазақстан облысының Мағжан Жұмабаев ауданына Парламент Мәжілісінің депутаттары «Ноғайбай» ЖШС-не барды. Ол өңірдегі қарқынды дамып келе жатқан салалардың бірі болып табылады.
          Зәуреш Аманжолова, Жанат Омарбекова, Гүлнара Бижанова және Кәрібай Мұсырман дәнді, майлы және азықтық дақылдарды өсірумен айналысатын кәсіпорынның қызметімен танысты. Жалпы егіс алқабы – 12 мың гектардан астам. Кәсіпорында 34 адам еңбек етеді, орташа жалақылары 105 мың теңгені құрайды.
Сонымен қатар, жергілікті кәсіпкер, «Ноғайбай» ЖШС-нің басшысы Алтынбек Сапаров туған ауылының әлеуметтік-экономикалық дамуына белсене атсалысады. Соңғы жылдары Ноғайбай ауылында бизнесмен қаржысына заманауи фельдшерлік пункт, үйлер, жолдар, әр үйді сумен қамтамасыз ету үшін сорғы станциясын, спорт ғимараттарын салды, сонымен қатар, дем алатын орталық және кітапхана ашылды. Бұдан басқа, кәсіпкер қайырымдылықпен белсенді айналысады.
Өткен жылы меценаттықты дамытуға қосқан үлесі арқасында Алтынбек Сапаров «Жомарт жүрек» республикалық байқауының жеңімпазы атанды.
Жақында ауылда қоныс аударушылар үшін тұрғын үй тұрғызыла бастады. Қазіргі уақытта бұл жерде Солтүстік Қазақстан жерінде жұмыс істеуге шешім қабылдағандар үшін, оннан астам үй салынды. Қоныс аударушылардың айтуынша, ауылдағы жағдай өте жақсы: тұрғын үй, жұмыс және лайықты жалақы бар.
«Ноғайбай» ЖШС-нің тәжірибесі ауылда кәсіпкерлікті дамытудың жарқын үлгісі болып табылады. Бұдан басқа, бұл меценаттықты дамытудың тамаша үлгісі. Кәсіпорын басшысының күшімен көптеген инфрақұрылым нысандары салынды, тұрғындарға белсенді көмек көрсетіледі. Әрбір кәсіпкер аймақтың әлеуметтік-экономикалық дамуына белсенді қатысып, өз көмегін көрсетуі тиіс. Сондықтан осындай үлгіге біздің кәсіпкерлеріміздің көпшілігі сүйенуі тиіс», - деп атап өтті сапар барысында Мәжіліс депутаты Кәрібай Мұсырман.
